
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নাপিত খণ্ড
১৫৫



আট দিন থাকিল নাপিত ভুঞিঘরা লুকাইয়া॥

আত্রি করে ঝিকিমিকি কোকিলাএ কাড়ে রাও।

শেত কাগাএ বলে আত্রি প্রভাও প্রভাও॥

রাজা বলে নাপিত বেটাকও আনিয়া জোগাও॥

রাজবাক্য খেতুআ ব্রথা না করিল।৫০

নাপিতক নাগিয়া খেতু গমন করিল॥

নাপিতের মহলে জাইয়া খেতু খাড়া হৈল॥

নাপিত নাপিত বলিয়া খেতু তুলি কাড়িল রাও।

হাতত তালি দিয়া ব্যারাইল নাপিতক বুড়া মাও॥[১]

ওরে খেতুআ,—কাইল নাপিত চলি গেইছে বইনেরো ঘর।৫৫

আটদিন অন্তরে আসিবে আপনার মহল॥

তেমনি চলিয়া জাইবে রাজার দরবার॥

একথা শুনিয়া খেতু ফিরিয়া ঘরে গ্যাল।

রাজার চাক্খসে জাএয়া কথা বলিতে নাগিল॥

মহারাজ, নাপিত বোলে গেইছে বইনেরি ঘর।৬০

আট দিন অন্তরে আইসবে আপনার মহল॥

রাজা বলে,—শোনেক খেতুআ প্রানের ভাই।

ইগিলা কথা মিছা আমি বিশ্শাস না পাই॥






	↑ পাঠান্তর:—


জখন খেতু ছোড়া এ সংবাদ শুনিল।

নাপিতের মহলে গমন করিল॥

নাপিতের মহলে জাইয়া দরশন দিল।

নাপিত নাপিত বলি ডাকিতে নাগিল॥

ঘরে থাকি নাপিত বাহিরে আও দিল।

খেতুকে বসিতে দিল দিব্ব সিঙ্গাসন।

ক্রোফুল তাম্বুল দিয়া জিগ্গাসে বচন॥

ক্যান ক্যান খেতু ছোড়া হরসিত মন।


কি জন্য আসলু তার কও বিবরন॥

